
PUTERA JEPUN DI M'SIA UNTUK LAWATAN ENAM HARI 

 
 
    KUALA LUMPUR, 6 Sept (Bernama) -- Putera Masahito Hitachi, adinda 
maharaja Jepun, Akihito, tiba di sini, hari ini, bagi lawatan rasmi enam 
hari. 
    Hitachi diiringi isterinya Puteri Hanako. 
    Lawatan itu dijangka memperkukuhkan lagi hubungan Jepun-Malaysia, kata 
Wisma Putra dalam satu kenyataan di sini, hari ini. 
    "Ini merupakan lawatan kali kedua Putera Hitachi ke Malaysia," menurut 
kenyataan itu lagi. 
    Semasa berada di sini, mereka akan menghadiri jamuan makan yang 
dianjurkan oleh Yang di-Pertuan Agong Sultan Salahuddin Abdul Aziz Shah dan 
juga akan mengunjungi Perdana Menteri Datuk Seri Dr Mahathir Mohamad. 
    Mereka juga akan melawat beberapa tempat menarik termasuk 
kawasan-kawasan bersejarah di Melaka, menurut kenyataan itu lagi. 
    -- BERNAMA 

